Mae Llenyddiaeth Cymru yn
chwilio am unigolyn deinamig
sydd a gweledigaeth i arwain
y sefydliad fel Cadeirydd

Amdanom ni 3

Llenyddiaeth Cymru yw'r cwmni cenedlaethol ar gyfer datblygu llenyddiaeth.
Ein gweledigaeth yw Cymru lle mae llenyddiaeth yn grymuso, yn gwella ac yn cyfoethogi bywydau.
Ein nod yw ysbrydoli cymunedau, datblygu awduron, a dathlu diwylliant llenyddol Cymru.

Rydyn ni'n aelod o Bortffolio Celfyddydau Cyngor Celfyddydau Cymru ac yn un o wyth Cwmni Cenedlaethol sydd hefyd yn cynnwys Cerddorfa Genedlaethol Gymreig y
BBC, Ffilm Cymru, Cwmni Dawns Cenedlaethol Cymru, Theatr Genedlaethol Cymru, National Theatre Wales, Canolfan Mileniwm Cymru ac Opera Cenedlaethol Cymru.

Mae Llenyddiaeth Cymru yn gweithio yn Gymraeg, yn Saesneg ac yn ddwyieithog ledled Cymru. Mae gennym swyddfeydd yn Llanystumdwy ac yng Nghaerdydd. Ein
noddwr yw Syr Philip Pullman.

Ffi a Hygyrchedd 5

Nid yw'r Cadeirydd na Chyfarwyddwyr y Bwrdd Rheoli yn cael cyflog, gan mai swydd sy'n cael ei chyflawni'n wirfoddol yw hon. Fodd bynnag, gall y Cyfarwyddwyr
hawlio treuliau rhesymol wrth gyflawni busnes yr elusen.

Mae Llenyddiaeth Cymru wedi ymrwymo i ddatblygu Bwrdd Rheoli amrywiol a mynd i'r afael a'r rhwystrau sy'n atal pobl rhag cyfranogi. Deellir bod swydd
Cyfarwydadwyr yn ymrwymiad sylweddol, a gellir darparu cymorth i unigolion drwy dalu costau gofal plant a gofal arall ac unrhyw gostau rhesymol eraill sy'n codi fel

rhan o ddyletswyddau'r Cyfarwyddwyr.

Mae Llenyddiaeth Cymru yn credu na ddylai cyfyngiadau ariannol atal pobl rhag dod yn Gyfarwyddwyr. Mewn amgylchiadau eithriadol, gallai Cyfarwyddwyr
Llenyddiaeth Cymru ystyried digolledu Cyfarwyddwr arall am golli enillion oherwydd yr amser a dreulir yn cyflawni eu busnes fel Cyfarwyddwr. Byddai angen i
unrhyw gytundeb o'r fath gydymffurfio a'r Polisi Taliadau Ymddiriedolwyr a byddai'n amodol ar gael cymeradwyaeth y Comisiwn Elusennau. Os ydych yn ansicr a
fyddech yn gallu ymrwymo'r amser sydd ei angen i weithredu fel Cyfarwyddwr am resymau ariannol, cysylltwch a ni i drafod unrhyw bryderon sydd gennych.

Rydyn ni'n arbennig o awyddus i annog ceisiadau gan bobl sydd heb gynrychiolaeth ddigonol yn y sector llenyddiaeth, a gan y rhai sy'n profi gwahaniaethu
oherwydd hil, hunaniaeth rhywedd, cyfeiriadedd rhywiol, statws priodasol, crefydd, cenedligrwydd, tarddiad ethnig, anabledd neu oedran. Rydyn ni'n ymroddedig i
fodloni gofynion mynediad; rhowch wybod i ni beth sydd ei angen arnoch chi.

Sut i ymgeisio 6

Darllenwch y wybodaeth yn y pecyn recriwtio hwn yn ofalus. Hefyd, darllenwch Gynllun Strategol Llenyddiaeth Cymru ar gyfer 2019-2022 yma a'n
Hadroddiad Canol Tymor ar gyfer 2019-2022. Ysgrifennwch lythyr cais o ddim mwy na thair tudalen o A4 neu lluniwch gais fideo o ddim mwy na phum
munud (mae'r ddau fformat yn dderbyniol ac o werth cyfartal).

Dylai eich llythyr/fideo gynnwys eich enw, cyfeiriad post, rhif ffon a chyfeiriad e-bost.

Rhowch wybod i ni:
e Pam mae gennych ddiddordeb yn swydd y Cadeirydd
 Manylion eich sgiliau, eich gwybodaeth a'ch profiad a sut y byddent yn berthnasol i waith Llenyddiaeth Cymru
o Manylion tri llwyddiant proffesiynol a'r rnesymau rydych chi'n falch ohonynt
o Unrhyw wybodaeth arall sy'n berthnasol i'r swydd rydych chi'n ymgeisio amdani

Anfonwch y canlynol at post@llenyddiaethcymru.org erbyn 5.00 pm ar 9 Ebrill 2021:
e Eich llythyr cais neu fideo
e Eich CV (o ddim mwy na thair tudalen A4), gan gynnwys manylion dau ganolwr
o Ffurflen Cydraddoldeb ac Amrywiaeth Llenyddiaeth Cymru wedi'i chwblhau (ar gael yma)

https://www.llenyddiaethcymru.org/wp-content/uploads/2019/06/Ffurlen-Cydraddoldeb-ac-Amrywiaeth-Llenyddiaeth-Cymru.docx
https://www.llenyddiaethcymru.org/amdanom-ni/cynllun-strategol-2019-2022/
https://www.llenyddiaethcymru.org/wp-content/uploads/2021/01/Adroddiad-Canol-Tymor-2019-2022-Llenyddiaeth-Cymru.pdf
http://llenyddiaethcymru.org/

Camau nesaf 7

Byddwn yn asesu'r ceisiadau ac yn gwahodd ymgeiswyr liwyddiannus i gyfweliad digidol
ar 19 neu 20 Ebrill 2021. Bydd y panel cyfweld yn cynnwys aelodau o Fwrdd Cyfarwyddwyr
Llenyddiaeth Cymru, aelodau o staff, a chynrychiolwyr o Gyngor Celfyddydau Cymru.

Os oes gennych unrhyw gwestiynau o gwbl neu os hoffech gael sgwrs gychwynnol,
cysylltweh a ni drwy post@llenyddiaethcymru.org

Polisi Recriwtio 8

Mae Llenyddiaeth Cymru wedi elwa o fod yn rhan o Ysgoloriaethau Creadigol Weston Jerwood, sy'n cefnogi
sefydliadau celfyddydol i ehangu eu dull o weithio o ran recriwtio a datblygu doniau amrywiol. Rydyn ni wedi
ymrwymo i groesawu ymgeiswyr o ystod eang o gefndiroedd, sy'n cynnwys asesu ceisiadau yn rnannol ar sail
cryfderau posib. Os hoffech wneud cais am y swydd hon ond eich bod yn ansicr a oes gennych brofiad
digonol, cysylltwch & ni i gael sgwrs anffurfiol.

Mae Llenyddiaeth Cymru yn elusen gofrestredig sy'n gweithio gyda chefnogaeth Cyngor Celfyddydau Cymru a Llywodraeth
Cymru.

